
Albistea iruditan

Egun Atalluko larrialdi gunera sartzeko,
txartela beharrezkoa da eta txartel hau

landa eremuko bizilagunek dute soilik, atez
ateko bilketa gunetik kanpo egonda, bertara
eraman behar baitituzte hondakinak. Hala
ere, landa eremuko herritarrez gain, usurbil-
darrek egoera berezietan (oporraldiak, ospa-
kizun bereziak...) hondakinak uzteko aukera
dutela gogorarazten du Udalak. Horretarako,
aldez aurretik udaltzaingora deitu behar da.
Modu horretan hala egiten duenari hondaki-
nak Atallun uzteko larrialdi gunea zabalduko
zaio. Udaltzaingoaren telefono zenbakia
honakoa da: 943 361 112.

Atallu, aurrerantzean, egun jakinetarako larrialdi gunea

Aurrerantzean, txartela beharko da larrialdi gunean hondakinak uzteko.

Zubiaurrenea, 5
Telf: 943 37 10 42

HE R O R R E K E S A N

ARITZ GORRITI

Ailegatu dira hondeamakinak Zubietara. Lurra
mugitzera, lanak hastera. Zubietan atera daiteke-

en argazkia da egun. Lanean hasita zirela, artean
Santixabel jaietan murgildua zegoen Usurbil. Festetako
maskota erre ez den errauskailua izan da. “Ez, ez, ez
erraustegirik ez!” zioen mezua zeraman, eta zintzilik
zegoen frontoian apur bat burumakur. Lotsatuta agian,
aurrean zuen errealitate ukaezina ezin zuelako onartu?
Hain zuzen, ondoan frontoiko goialdean parez pare
zuen bera jokoz kanpo utzi eta erabat baliogabetzen
zuen panel erraldoia. Denbora gutxian, atez ateko bil-
ketarekin gaikako bilketa Usurbilen zenbat igo den
adierazten zuena. 

Panelak zer pentsatua emango zion maskotari, baina
ikara gehiago jaien amaierak, bazekien eta
Santixabeletako urteroko ohitura maskota erraustea
dela. Baina beste behin, hanka sartu zuten berak eta
bere alboan direnek. Ez baitzuten erraustu, nahiz eta
ziur aski hala egitea nahiko zuen maskotak.

Pentsa, uztailaren 4ko gauean Elizako horma parean
jarri zuten delitugile baten moduan, hesituta izurriteren
bat hedatuko zuelakoan. Aurrez aurre zituen herritarrak.
Onartua ez egotea zer den gertutik sentitu zuen, gertutik
sentitu zuen zer zen baztertua sentitzea, gizartetik at ego-
tea. Hilda nahiago agian? Eta hori gutxi balitz, etorkizu-
nean aurrean zituen herritarretatik inork bere ondoan ez
zuela egon nahi adierazi zioten. Eragiten duen kalteaz
kezkatuta, urez betetako globoak jaurti zizkioten.

Herritarrek epaitu, zigortu eta euren zein gainerakoen
bizitzatik kanpo nahi dutela adierazi zioten. Eta hori
gutxi balitz, maskotaren bizia arriskuan jarri zuten, jate-
korik ez ziotela emango argi utzi baitzioten. Hiltzen utzi-
ko zutela alegia, desagertzen ez bazen. Desegitea baino
desatseginagoa izango zen ziur, errauskailuak jaien
amaieran jasan behar izan zuen trantzea.

Halere, kontent egon liteke, herritarrek aukera bat
eman zioten eta. Ez baitzuten erraustu, desegin, hil.
Berriz kalera ateratzeko erabiliko dute, pasean, bere
beharrik ez dela aldarrikatzeko. Jaien amaieran herrita-
rrek erakutsi zioten, denak ez direla bera bezalakoak.
Bera harrapatzen duen guztia erraustetik bizi arren, gai-
nerakoek ez diotela amaiera bera opa. Maskotak aurre-
an zituenek nahiago baitute, bera funtsik gabe uztea,
existitzeko zentzurik ez duela erakutsi eta frogatzea.
Eraso egin baino nahiago dute alternatibak proposatu
eta gauzatzea. Eta hala, jaien amaieran erraustu gabe
eraman zuten errauskailua. Berarentzat eta bere inguru-
koentzat hobeto pentsatzeko aukera bat izan beharko
luke. Borondatea izanez gero, inoiz ez baita berandu
okerrak zuzenduz pentsaeraz, jokabidez aldatzea. Eta
aukera izan badu, bera bai zorteduna! 

Herritarrek ere aukera bat eskatzen baitute, nahiz
oraingoz ez izan. Errauskailuak bere buruari bezala,
gainerako herritarrei ere berarekin zer egin erabakitze-
ko aukera ematen bazaie? Ikusitakoak ikusita, ez legoke
soberan.

Luis Aranalde - Aitor Landaluze - Imanol Ubeda - Aritz Gorriti - Nerea Zinkunegi - Maialen Unanue - Ugaitz Agirre - Joxe Piñas - Unai Agirre - Idoia Torregarai 

Maskotaren trantzea

Garbi ikusi dugu azkenaldian
Espainiako selekzioak defentsan

izan duen indarra eta erasorako eraku-
tsi duen abilezia eta dizdira!
Politikagintzan ere maila bikaina era-
kusten ari dira eta Euskal Herria helbu-
ru izanik erasoan gogor eta ausart ari-
tzea gustuko dute. 

7 urte behar izan ziren Egunkariaren
auzi politikoan absoluzioa ikusi ahal
izateko. Bitartean eginiko kaltea izuga-
rria  izan zen. 7 urte pasa dira eta orain
hasiko dute Udalbiltzaren aurkako
epaiketa. A ze beldurra sentitzen hasia

naizen,… 18/98 sumarioko pronosti-
koak errealitate bihurtzen ari dira!
Euskaldun batzuk 2 urte eta gehiago
dagoeneko kartzela ezberdinetan bana-
turik eta oraingo honetan hau!
Udalbiltzaren auziari dagokionez,
prentsan irakurri dugunez defentsa
eskubidea urratu egin dietela salatu
dute auzipetuek. Noraino iritsi behar
dugu? Hau al da justiziaren eginbeha-
rra? Euskaldunok hasi nahi dugun
bateratasun eta elkartze asmoak arris-
kuan jarri nahi dituzte agian! Auzi hau
Espainiaren erasotzeko jarrera eta dina-

mika horretan kokatu behar dela irudi-
tzen zait eta Egunkariaren auzian bar-
katutakoa Udalbiltzaren honetan latz
zigortuko dutela diote euskaltzale
askok! Horregatik eta auzi horretan
dauden gizon eta emakume guztiek
gure babesa merezi dutelako goazen
larunbat honetan, uztailaren 17an
Bilbora. Udalbiltzaren aurkako epaike-
ta salatzeko aukera dugu eta beste
manifestazio indartsu bat egin deza-
gun! Merezi dute eta merezi dugu.

Haritz Zubiaur Blasko

Espainiako selekzioa onena ote?

Ika-mika



5Noaua! - 2010eko uztailaren 16an

KO N T Z E J U T X I K I A

Euskara ikasteko asmoa dute-
nak sustengatzeko laguntzak
ematen ditu urtero Udalak.

Ekainaren 4an Gipuzkoako Aldizkari
Ofizialean 2009/10 ikasturtean eus-
kara ikasi edota UEUko ikastaroak
egin zituztenentzat diru-laguntza
oinarriak argitaratu ziren. Eskaerak
aurkezteko epea ekainaren 14an hasi
eta ekainaren 28an amaitu zen. Epe
horretan, 36 izan dira aurkeztu diren
dirulaguntza eskaerak.

Iaz 11.495 euro banatu ziren eta
aurten helduentzako euskalduntzeko
ikastaroak edo Udako Euskal
Unibertsitateak antolatzen dituenak
egiteagatik banatzeko gehienezko zen-
batekoa 15.450 eurokoa izango da.
Aurten, 36 eskaera aurkeztu dira uda-
letxean, iaz baino bi gehiago.

Matrikularen zati handi bat
Zenbateko horiek horrela banatuko

dira:
- Euskara ikasleek matrikula-kostua-

ren %80 jasoko dute.
- 12 urtetik beherako seme-alabak

dituzten gurasoek matrikula-kostua-
ren %100.

- Langabetuek matrikula-kostuaren
%100.

- UEUko ikasleek matrikula-kostua-
ren %60 jasoko dute.

Diru-kopuru hau jasotzeko, beti
ere, %80ko asistentzia ziurtatu behar
da.

Ohiko klaseetarako diru-laguntza
emateaz gain, autoikaskuntzarako ere
ematen da diru-laguntza.

Behin eskariak jasota, ondorengo
urratsak emango dira: teknikariak
txostena egingo du, Euskara
Batzordera eramango du txosten hori,
diru-laguntzen batzorde orokorrera
proposamena eraman eta behin behi-
neko erabakia hartuko da.

Euskara ikasi edota UEUko ikastaroak egin zituztenak

diruz laguntzeko 36 eskaera jaso ditu Udalak

Ekaina amaieraz geroztik
Aginagako zahar egoitza, eskola

eta ludoteka guneak biltzen dituen
eraikinean lanean ari dira. Igogailu
berria eraikitzen hain zuzen. Lau hila-
beteko epean lanak amaituta egongo
direla aurreikusten da. Segurtasun bal-
dintzak bermatzeko, lanek iraun arte-
an egunerokoan aldaketak izango dira
balio anitzeko eraikinean. 

Ludoteka itxita egongo da, eskolara
sartzeko plazako atea erabili beharko

da eta elizara ere zonalde beretik sartu
ahal izango da. Aginagan antolatu
dituzten udako txokoak ere lekuz
aldatu dituzte. Urteroko gunea, ludo-
teka utzi eta Eliza zaharrean biltzen
dira gaztetxo eta hezitzaileak. 

Udalak sustatuko lanetarako,
85.375,02 euroko aurrekontua bide-
ratu da. Krisialdi ekonomikoari aurre
egiteko sortu zen estatu mailako
fondo bereziko laguntza jaso du
Udalak lan hauetarako.

Ikasturte berrian, Aginagako eskolak igogailua izango du

Ekainaren 28an amaitu zen

laguntza-eskaerak egiteko epea. 

Dagoeneko hasi dira igogailua

jartzeko lanak.

Mapa toponimiko berria,

udaletxean eskuragai

1990ean egin zen mapa oinarri
hartuta, duela gutxi argitaratu

da Usurbilgo mapa toponimiko
berria. Besteak beste, bide guztiak
markatu dira, elementu etnografiko-
ak adierazi eta ondare mailako errefe-
rentziak azpimarratu. 

Joxe Jabier Furundarena aritu da
gainbegiratze lanetan. Bera izan zen
aurreko mapa toponimikoaren egilea.  

Hondakinen gaiak albiste bat
baino gehiagorako eman
du azken egunotan.

Zubietan eraiki asmo duten errauskai-
lurako bidea egiten hasteko, hondea-
makinak martxan dituzte lanak.
Artean, Debagoienako
Mankomunitateak atez ateko bilketa-
rekin bat egin du. Antzuolan hilabete
gutxi barru aipatu bilketa sistema abia-
tzeko asmoa dute. Azkenik, Rikardo
Ortega 2007az geroztik San Marko
Mankomunitateko lehendakari izan
dena kargutik kendu dute.

Zubietan eraiki asmo duten errauskai-
lurako bideak egiten hasiak dira.
Hondeamakinak lanean dira jada, lurra
mugitzen. Joan den asteko NOAUA!-n
Garazi Iturralde Zubietako kronistak
berri ematen zuen moduan, “orain arte
egindako bidea ez da motza,
“Lertxundiko Gainara” iritsiak dira”. 

Gipuzkoako Foru Aldundiko
Garapen Iraunkorreko diputatu eta
Gipuzkoako Hondakinen
Kontsortzioko lehendakari Carlos
Ormazabalek maiatza hasieran iragarri
zuenez, orduan esleipen fasean ziren
Zubietan eraiki asmo duten errauskailu-
rako bideen lanak. Lanak aipatu
moduan hasi dira.

Antzuolako kasua
Zubietan lanak hasi arren, bestelako

hondakin kudeaketa eredu alternatiboa
hedatzen ari da Gipuzkoan zehar. Atez
ateko bilketak San Marko
Mankomunitateko mugak gainditu eta
Debagoienara heldu da. Debagoienako
Mankomunitateko zortzi udalerrik atez

ateko bilketa abiatzea erabaki berri dute;
Antzuolan, Aretxabaletan, Arrasaten,
Bergaran, Elgetan, Eskoriatzan, Leintz-
Gatzagan eta Oñatin hain zuzen.
Mankomunitateak hala erabaki arren,
gero lekuan lekuko udalerrietako udal-
batzek berretsi beharko dute atez ateko
bilketa abiatzea. 

Lanak aurreratuen Antzuolan dituzte
eta Mankomunitate mailan, lehenbizi
atez atekoa bertan martxan jarriko dute.

Uztailaren 7an burutu zuten udalbatza-
rrean, atez ateko bilketa jartzea erabaki
zuten. Iragarri zutenez, urte amaierara-
ko edota 2011ko hasierarako errealitate
bilakatuko da atez ateko bilketa
Antzuolan. 

Gainerako zazpi udalerrietan bi urte-
ko epean atez ateko bilketa egitasmoa
gauzatuta izatea aurreikusten dute,
Mankomunitate mailan erabakitakoa
aintzakotzat hartuta behintzat.

Hondeamakinak Zubietara ailegatu eta 

erraustegirako bidea egiteko lanei ekin diete

Lertxundiko gainara iritsi dira hondeamakinak.

Oraingoz, bideak zabaltzen ari dira.

Aldaketak San Marko Mankomunitatean

Bestalde, jakin berri denez,
Lasarte-Oriako udal ordezkari

Rikardo Ortegak, 2007az geroztik San
Marko Mankomunitateko lehendaka-
ri izan denak, ez du bere postuan
jarraituko. Joan den uztailaren 8an
Lasarte-Oriako udalean burutu zen
udalbatzarrean EB-ko zinegotziak
zituen kargu guztietan ordezkatu
zuten, besteak beste, baita San Marko
Mankomunitatean ere. Itxura guztien
arabera, EB eta PSE-EE-k Lasarte-
Oriako udalean zuten koalizio akor-
dioa hausteak eragin du oraingo alda-

keta hau.
Udalerri bakoitzak San Markorako

izendatuak zituen ordezkarien artean
zegoen Ortega. Legegintzaldia amaitu
artean behintzat, bere lekua, PSE-EE-
ko Martin Moreno zinegotziak hartu-
ko du. Halere, aipatu erabakiak ez du
Mankomunitateko gehiengo politiko-
an eraginik izango. Lehendakari berria
hautatu artean, Ortegaren karguan
egungo lehendakari orde eta
Usurbilgo udaleko ingurumen alorre-
ko zinegotzi Imanol Azpirozek jar-
dungo du.

“Debagoienan hasi dira
atez atekoa aztertzen.

Antzuolan, 2011n 
hasi nahi dute”

ATEZ ATEKOA

2011ko udaberrian egingo dira
udal hauteskundeak. Baina
alderdi batzuk hasi dira dagoe-

neko lanean. Usurbilgo alkatetzarako
lehen hautagaia aurkeztu da jadanik.
Hamaikabat (H1) alderdi berriak pren-
tsaurrekoa eskaini zuen aurreko astean
Artzabalen eta Luismari Ormaetxea
aurkeztu zuten alkatetzarako hautagai
moduan. Prentsaurrekoan, Josune
Urkia udal zinegotzia eta Martin
Beramendi Gipuzkoako Hamaikabat
alderdiko presidentearen babesa izan
zuen. 

"Hautagai onena"
Josune Urkia udal zinegotziarenak izan

ziren lehen hitzak. Aurreratu zuenez,
“Usurbilgo Hamaikabat lanean ari da
udal programa osatuko duten asmoen
inguruan hausnarketa eginez eta progra-
ma hori gauzatzeko egokienak diren
emakume eta gizonen profila zehazten,
lan-ekipo sendoa osa dezaten”. Politikari
gisa eta udal kudeatzaile gisa duen espe-
rientziagatik, Luismari Ormaetxea “aur-
kez genezakeen hautagai onena dela”
adierazi zuen Josune Urkiak.

Gobernu integratzailea
Segidan, Martin Beramendik hartu

zuen hitza. Alderdiko presidentea da
Gipuzkoan. “Ez dugu nahi muturreko

jarreretan oinarritzen den udal gobernu-
rik. Integratzaileak diren gobernuak
osatu nahi ditugu, bai hemen, Usurbilen,
bai Euskal Herriko herri guztietan”. 

Eta hurrengo alkatea Luismari
Ormaetxea izan dadin, ahalegin guztiak
egingo dituztela azaldu zuen Martin
Beramendik.

“Arduraz eta gogotsu”
Aurkezpen hitz horien ondoren, hau-

tagaiak berak hitz egin zuen.
Ormaetxeak eskerrak eman dizkie alder-
di kideei, berarengan jarri duten konfian-
tzarengatik: “arduraz eta gogotsu heltzen
diot erronkari”. 

Luismari Ormaetxea Usurbilgo alkatea
izan zen 2003-2007 legealdian (EA
alderdiarekin). Legealdi honetan, udal
zinegotzia da eta Gipuzkoako Batzar
Nagusietan lehendakari-ordea.

Luismari Ormaetxea izango da Hamaikabat

alderdiko hautagaia datozen udal hauteskundeetan

Josune Urkia, Luismari Ormaetxea eta Martin Beramendi,

hautagaitzaren aurkezpenean. 

“Herritar askok nahi

dute H1 eta EAJ-PNV

elkarrekin ikustea”

Hamaikabat-en lan-ardatz
horien inguruan, pertsona

anitz elkar daitezkeela uste du
Luismari Ormaetxeak: “ez bakarrik
Hamaikabat alderdiaren inguruko
herritarrak, ez bakarrik abertzaleak,
ez bakarrik sozialdemokratak, baita
ere ideologia jakinik gabeko herrita-
rrak; baina garbi dutenak nolako
Usurbil nahi duten eta uste dutenak
gurekin errealitatea bihurtuko dela
Usurbil hori”.

Honi helduz, EAJ-PNVrentzat
izan ziren Hamaikabat alderdiko
hautagaiaren azken hitzak: “herritar
askok nahi dute Hamaikabat eta
EAJ-PNV elkarrekin ikustea, elkarre-
kin lan eginez, bakoitzak duen onena
eskainiaz. Horrela nahi dut nik ere”.

Hurrengo legealdiari begira,
Luismari Ormaetxeak lan-

ardatz hauek azpimarratu zituen
aurreko asteko aurkezpen-ekitaldian:

“Lehena, zabor bilketa sistemaren
errebisioa. Atez ateko bilketa sistema
albo batera utzi eta edukiontzien siste-
ma ezarri Gipuzkoa osoan egingo den
bezala. 

Bigarrena, egungo alkateak egin nahi

ez dituen 168 babes ofizialeko etxebizi-
tzak eta beste 168 etxebizitza tasatuak
eraiki. Olarrondo eta Ugartondoko
proiektuak gauzatuz behingoz.

Hirugarrena, irakaskuntzaren anto-
laketaren inguruan gogoeta sakona
egin eta neurriak hartzen hasi.
Irakaskuntza publikoaren eskaintza
herrian nola bermatu argitu behar
dugu”.

Atez ateko bilketa sistema alboratzea
izango da bere lan-ardatz nagusietako bat



Hamazazpi gazte Aginagako udako txokoetan 

Haur eta gaztetxoei zuzen-
dutako ekimenek ez dute
sekula arrakasta faltarik

izaten. Usurbilgo Udajolas da horren
lekuko argietako bat, baina baita,
Aginagan eta Zubietan antolatzen
diren udako txokoak ere. Ikasturteko
eginbeharrez ahaztu, eta lagunekin
primeran pasatzeko aukera dute
udako oporraldiko eskaintza hauetan
parte hartzen ari diren gaztetxoek.
Haietako hamazazpi Aginagako
udako txokoetan dabiltza, jolas, txan-
go edota bestelako ekintzetan oinarri-
tutako goizeroko eskaintzari ahalik eta
zukurik handiena ateratzen.

Astegun goizetan iratzargailuak ondo-
ko irudian ageri diren gaztetxoen bizile-
kuetan jotzen duenean ez dute jaikitze-
ko nagikeria handirik izango.
Oporretan baitaude, eta esnatzerakoan
badakite aurretik lagunekin ederki asko
pasatzeko lau ordu dituztela. Hil hone-
tan, Aginaga eta Zubietako eskolek
eskola izateari utziko diote hilabetez,
astelehenetik ostiralera euskarazko
aisialdiari tartea egiteko. 

Lasarte-Oriako Ttakun Kultur
Elkarteko Aisiako Sailak antolatzen ditu
Zubietako udako txokoak, Aginagakoak
bertako guraso taldeak. Bi guneotan
halere, ezaugarri bertsuak antzeman dai-
tezke; ondo pasatzeko irrika, lagun arte-
ko giro ederra eta antolatzaile zein hezi-
tzaileen lan azpimarragarria, haur eta
gaztetxoek tarte atsegina pasa dezaten.

Gustuko dituzte irteerak
“Pobre de mi” abestuz amaitu berri

dituzten San Fermin festek Aginagan ere
oihartzuna izan dute aurten.
Txupinazoarekin hasi eta entzierroa ere
ospatu baitzuten, jada lehen hamabostal-

dia bete duten udako txokoetan. Aipatu
ekimenerako, aurten hamazazpi gazte-
txok izena eman dute.

Iruñeko jaien simulazioa, lehen egune-
tan burututako ekintzetako bat izan da,
hilabete amaierara arte egunero zer egina
izango baitute Aginagan. Uraren Eguna
ospatzekoak dira, altxorraren bila aritze-
ko jokoan parte hartzeko aukera izango
dute eta mendira ere irtengo dira landare
bila. 

Eta irteerak aipatuta, txangoak antola-
tzen dituzte astero Aginagako udako txo-
koetan. Joan den astean Getariako hon-
dartzara joan ziren. Baina Aiako igerile-
kuetara edota Zubietako jaietara ere joa-
teko asmotan dira. Irteerak dira hain
zuzen, hezitzaileen esanetan, Aginagako
txokoetan izena eman duten gaztetxoek
gogokoen duten ekintza. Haiek halere,
une oro edozein aitzakia baliatzen dute
ondo pasatzeko. Baita talde argazkia ate-
ratzeko ere, ondoko irudian ageri den
moduan. Aurpegian marraztua zuten
irribarrea horren guztiaren lekuko da.
Kexa handiegirik gabe tarte txiki batez
denek utzi zituzten jolasak, argazkirako.

Aginagako gaztetxoak pozik dabiltza udako txokoetan.

Ludotekatik 

eliza zaharrera

Aurten aldaketak izan dituz-
te udako txokoetan. Leku

aldaketa, orain arte aurreko urtee-
tan ludoteka baliatzen baitzuten
udako txokoetarako. Oraingoan
ordea, eliza zaharrean biltzen dira
gaztetxo eta hezitzaileak, igogailua
eraikitzeko lanetan ari baitira
ludoteka kokatzen den eraikinean. 

Uztailaren 30ean, bazkaria
Honenbestez, eliza zaharra

jolasleku erraldoian bihurtu dute
Aginagakoek. Uztaila amaierara
arte zabalik egongo dena. Hilaren
30ean udako txokoak merezitako
agurra emateko, bazkaritarako bil-
duko dira guztiak.

Datorren uztailaren 23ko aste-
karian, Zubietako udako txokoen
berri emango dugu.



Azken hilabete hauetan, bideo-
ak txertatzen hasi gara
www.noaua.com webgunean.

Santixabeletan hainbat bideo osatu
genituen eta ikusgai daude gure web
orrialdean, “NoauaTB” izeneko atalean.

Giza-probako bideoa, haurren egune-
koa, harrijasotzaileen lana... Bideo
bidez, jaietako hainbat pasarte bildu
ditugu. Gure web orrialdeko berritasu-
netako bat da. Bideo batzuk, dagoene-

ko, bisita kopuru handiak izan dituzte. 
Argazkitegia izeneko atala, ordea,

zaharragoa da. Hor aurkituko duzue
“Santixabelak 2010” izeneko karpeta.
Bertan klik egin eta argazki pilo bat
topatuko dituzue. 

Zuen irudiak ere bertan ikusi nahi
badituzue, bidali argazkiak JPG forma-
toan, erredakzioa@noaua.com helbide-
ra, eta guk gustura gehituko ditugu
noaua.com webgunean zabaldu dugun
Argazkitegira. Animo!

Jaietako bideoak eta argazkiak, 
www.noaua.com web orrian ikusgai

Gure argazki denak ezin aldizkarian argitaratu, baina sarean 70 argazkitik gora ipini ditugu. Tartean, Carlos

Jimenezek atera dituen hauek.

Noaua! - 2010eko uztailaren 16an

www.noaua.com webgunean, NoauaTB

atalean daude bideoak ikusgai.

Egunero telefono mugikorra
hartu eta auto erretratu bat
egitea urtebetez. Hori zen Ion

Markel Saez de Urabain herritarraren
erronka, eta 365 aztarna izeneko
proiektuaren gakoa. Ekainean osatu
zuen argazki bilduma. Flickr-ek duen
web orrialdean ikus daiteke, Ion
Markelek irudimena baliatuta burutu
duen lanaren emaitza. 

NOAUA! Nolatan bururatu zitzaizun
proiektua?

Ion Markel. Flickr web orrialdetik
dator ideia. Bertan, halako proiektu
piloa dago eta kasualitatez baten bat
ikusi nuen eta ikertzen hasi nintzen.
Ikusminak erakarrita eta argazkiak atera-
tzerakoan, erretratuak egiterakoan
gehienbat, beti lotsa puntu bat izan
dudanez erronka bat zen.

N. 365 aztarnetan zer aurki dezake-
gu?

I. M. Urtebeteak bakoitzaren bizitzan
uzten dizkion aztarnak. 365 egunetan,
365 egun desberdin direla. Lantegian
eguna monotonoa izan daiteke, baina
monotonotasun horretan zerbait desber-
dina dugula egunero, inguruan badugu
beti zerbait desberdina. Urte bat oso des-
berdina da, egun guztiak oso desberdi-
nak dira. Proiektuaren izena Anariren
“Aztarnak” abestitik hartu nuen. Beti
gustatu zitzaidan kanta da eta erreferen-
tzia bezala hartu nuen abestia.
Normalean “365 proyect” izena erabil-
tzen dute. Pixka bat aldatu nuen, proiek-
tu hitza kendu eta aztarnak jarri nion.
Urtebete osoko emaitza da azkenean. 

N. Nolakoa zen eguneroko errituala?
I.M. Egunaren arabera izaten zen.

Puntu batzuk jartzen nituen beti.
Kokapena, oporretan nagoela edo leku
konkretu batean; egun bereziak, gabo-

nak, festak eta antzekoak… Gaua iritsi
eta ideiarik ez nuenean etxetik begira
hasten nintzen zer gauza dauden eta
objektuekin argazki bat ateratzen nuen. 

N. Eta eguna amaitzerako flickr web
orrira igotzen zenuen irudia.

I. M. Goizetan ateratzen banuen
argazkia, unean bertan igotzen nuen.
Baina askotan pasatzen da, eguna pasa
eta ez zitzaidala ezer bururatzen, azken
egunetan batez ere. Azken egunetan larri
ibili naiz, ideia faltarekin. Saiatzen nin-
tzen beti eguna amaitu baino lehen
argazki bana igotzen. 

N. Argazki bilduma osatua ikusi oste-
an, espero al zenuen auto erretratuek
hainbesterako eman zezakeenik?

I. M. Pena, atera ditudan argazki asko
albo batera utzi ditudalako. Bestela,
hasiera batean ez nuen uste amaieraraino
helduko nintzenik. Flickrren ikusi ditu-
dan proiektu asko, segitzen joan naize-
nak bide erdian geratu egin dira. Oso
zaila da egunero argazki bat ateratzea eta
batez ere, zerbait desberdina egin behar
baduzu. Jende askok egiten du, tripode
batean kamera bat jarri eta besterik gabe
argazki bat atera. Kasu honetan, zerbait
desberdina egin nahi nuen. Argazki
bakoitzean objektu edo mozorro baten
bidez argazki desberdin bat izatea nahi
nuen. Neure beldurra bukaeraraino ez
iristea zen. 

Urtebeteko proiektua amaitu berri du Ion Markel Saez de Urabainek

365 aztarna

Internet baliatu du proiektu hau bideratzeko. 

NOAUA! Argazkilaritzarako
zaletasuna nondik datorkizu?

Ion Markel. Gehienbat beti gus-
tatu izan zaidalako irudien mundua.
Bai ilustrazio, komiki, tatuaje,
argazki eta filmak. Irudiarekin lotu-
tako gauza guztiak ditut gustuko.
Txikitatik oporretara joaten ginene-
an beti gure aldamenean kamera bat
zegoen, gurasoek zutena, osaba bat
ere argazkilaria nuen. Alde guztieta-
tik eragin guztiak hartzen joan naiz.
Halere, oso berandu hasi nintzen
argazkiekin gozatzen. 

“Oso berandu hasi

nintzen argazkiekin

gozatzen”
“Hasiera batean, 

ez nuen uste amaieraraino
helduko nintzenik” 

AZTARNAK

Lazkaotarra da baina

Usurbilen bizi da gaur egun.

NOAUA! Teknologia berrien erabil-
pena, proiektu honetako beste berezita-
sunetako bat izan da?

Ion Markel. Muga bat ere neurri bate-
an. Telefono mugikorrarekin argazkiak
atera eta edizioa ere telefonotik egin dut.
Egongo dira 365etik lau bat argazki
ordenagailuan photoshop programare-
kin zerbait egin diedana, azaltzea nahi ez
nuen gauzaren bat kendu diedalako.
Baina gainerako 360 argazkiak, telefono
mugikorretik atera bezala igotakoak dira.

N. 365 argazki bat, baten batzuk
aukeratuko zenituzke?

I. M. Batzuk kenduko nituzke, presa-
ka ateratzeagatik. Eguna amaitzen ari da,
ez dakizu zer atera eta konplitu beharra
dago. Aukeratzerakoan, beti dago kuttun
bat. Gure umeak bi urte ditu, eta hasie-
rako garaian bainatzen genuen bainera-
rekin atera genuena. Buru gainean jarri
nuen. Efektu oso polita egiten zuen.

N. Proiektu hau baino lehen, lantxo-
ak egin izan dituzu lagunentzat?

I.M. Lagun bati, soldatzen nola lan
egiten duen erakusteko argazkiak atera
nizkion. Lehiaketa pare batera ere aur-
keztu izan naiz. Egindako guztia oso per-
tsonala izan da, flickr-en ikusten dena. 

N. Argazkilaritza oso zaletasun zabal-
dua da egun.

I. M. Interneti esker. Eta inguruan
geroz eta erakusketa gehiago egiten dira.
Adibidez, Donostia batean taberna bate-
an sartuta beti dago zerbait, Dfoto azo-
kan ere. Argazkien zaletasuna pil-pilean
dago.

N. Zer nolako argazki motak atera-
tzea dituzu gustuko?

I. M. Aldatzen joan naiz. Nik uste
denok paisaiarekin hasten garela.
Kamera dugu, oporretara joaten gara eta
paisaiak ateratzen hasten gara. Eta hortik
gero, gauza gehiago dituzu, reflex bat
erosten duzu, objektibo desberdinak
dituzu, eta gauzak deskubritzen zoaz.
Niri asko gustatzen zait argazki japonia-
rra, desenfokeekin eta nola jolasten
duten. Objektu zehatz bati argazkia atera
eta desenfokeekin jolastea asko gustatzen
zait. 

N. Hemen, Usurbilen, zer argazki
aterako zenuke?

I. M. Atera izan ditut. Askatasuna pla-
zan dauden keramikazko eskultura
horietan bat atera nuen. Atera izan ditut.

N. Beste formula asko ere badira?
I. M. Bai, 365 proiektu era desberdi-

netakoak daude Flickr web orrialdean.
Badira batzuk hamar urteetan argazkiak
ateratzen dituztenak. Duela gutxi tele-
bistan atera den familia bat bezala, hau-
rrak jaio zirenetik haien eboluzioa ikus-
ten dena. Egunero hamar urtez argazki
bat ateratzen aritu ziren. 

N. Proiektu hauek ugaritzen ari dira
sarean ezta?

I. M. Internet bidezko argazkilaritza
asko bultzatu den arren, Euskal Herri
mailan gutxi. Hau gehienbat AEB-tik
eta Japoniatik dator. Jendea animatzen
dut halako gauzak egitera. Azken batean,
pertsonarentzat asko balio du, gehienbat
buruari eragiteko gauzak nola egin. Oso
esperientzia positiboa izan da. Oso lotua
da nik egin dudan moduan, baina oso
aberatsa. 

“Ofizio bat eskatzeko

garai txarra da”
NOAUA! Proiektu honek argazki-

lari bezala zer ekarpen egin dizu?
Ion Markel. Teknikoki gutxi.

Gehienbat sormenaren aldetik, beti
zer argazki atera pentsatzen aritu
behar bainintzen. Proiektu guztian
argazkiak laukian atera ditut, retro
moduan, garai bateko kamera ana-
logikoaren itxura emateagatik. 

N. Etorkizunean zaletasuna ofi-
zio bihurtzeko aukera ikusten
duzu?

I. M. Bai, nahi nuke. Horretarako
ordea teknikoki ikasketa batzuk egi-
tea nahiko nuke. Baina une honetan
ofizio bat eskatzeko garai txarra da.

Ion Markelen proiektuko argaz-
kiak honako helbidean ikusgai:
www.flickr.com/photos/ionmarkel

Telefono mugikorretik atera bezala 

“Oso esperientzia positiboa
izan da. Oso lotua, baina

oso aberatsa” 

365 EGUNEKO PROIEKTUA

Santixabelek ohi bezala, festez
jositako udari hasiera eman
diote. Lekukoa orain,

Zubietako Santioek hartuko dute.
Uztailaren 23an lehertuko da festa eta
San Inazio egunera arte luzatu.  Oilasko
biltzaileak, haurren eguna, kontzertuak
gauean, sagardo dastatzea, herri afari
eta zikiro jana… Ekitaldi eskaintza opa-
roa prestatu dute Jai Batzordekoek. Ohi
bezala, abuzturako zubi lanak egingo
dituzte Santio jaiek. Horrekin batera
ailegatuko dira, lehenbizi Xanixtebanak
aurten San Esteban egunez hasita, eta
amaitzeko Atxegaldeko festak. 

Parranda zaleek ezingo dute kexatu,
urte sasoi hoberenean dira eta. Nonahi
jaiak, gertuenetik hasita. Kalezarko San
Joanak eta Usurbilgo Santixabelak pasa
berritan, Zubietako Herri Jaien txanda
da orain. 

Uztailaren 23an hasi eta San Inazio
egunera arte luzatuko dira jaiak.
Klasikoak diren egunek ez dute hutsik
egingo: Santio Eguna hilaren 25ean,
Haurren eta Oilasko Biltzaileen egunak
hilaren 26 eta 27an hurrenez hurren,
Gau Pasa eguna uztailaren 30ean eta

jaiak amaitzeko, San Inazio eguna ospa-
tuko dute Zubietan. 

II. Bizikleta Lasterketa
Festa giroak iraungo duen astebetean,

denetariko ekitaldiak tartekatuko dira.
Jan edana, sagardo dastatzean, herri
afari eta zikiro janean. Izerdi patsetan
amaituko dute, bikotekako II. Bizikleta
Lasterketan, erreboteko finalean edota
futbito partidan parte hartuko dutenek.
Euskal Herriko beste lehia nazionalak
ere ez hutsik egingo. Santioetan ere mus
zaleek hitzordua izango dute. Hori guz-
tia eta gehiago egunez. Gauetan, kon-
tzertuen txanda izango da: Egan, Ze
Esatek!, Laiotz, Laketz, Gaueko Itzalak
edota Esne Beltzak joko dute besteak
beste, Zubietan. 

Santioak ate joka ditugu...

Auzotarren arteko soka-tira, Zubietako frontoiaren kanpoaldean.

Xanixtebanak jaietako

egitaraua ere, prest

Jaietako egun nagusia noiz egoki-
tuko, horren arabera antolatu

ohi dute Jai Batzordekoek
Xanixtebanetako egitaraua. Aurten
hain zuzen, abuztuaren 3an hasiko
dira Urdaiagako festak, San Esteban
egunez beraz: meza, jubilatuen baz-
kari eta helduen arteko jokoekin. Eta
abuztuko bigarren asteburuan agur-
tuko dituzte jaiak, bost egunetan
banatutako ekitaldiak ospatu ostean.
Urdaiagako festetan klasikoak diren
bi hitzordu honako egunetan ospatu-
ko dira: Oilasko Biltzaileen eguna
abuztuaren 4an eta haurrei zuzendu-
tako ekitaldiak aldiz, abuztuaren
7an. 

Usurbil-Zubieta desafioa
Santixabeletan ospatu zen Usurbil

eta Aginagaren arteko giza-probak
zeresana eman bazuen, ildo beretik,
adi Xanixtebanei. Oraingoan,
Usurbil eta Zubietaren arteko desa-
fioa antolatu baitute. Hiru probatan
neurtuko dituzte indarrak bi taldeek;
trontzan, aizkoran eta ergometroan.
Desafio giroak ez du etenik beraz,
aurtengo udan. Xanixtebanetan, ber-
tsolarien saioak edota gaueko kon-
tzertuek osatuko dute jai egitaraua.

“Egan, Ze Esatek!, Laiotz,
Gaueko Itzalak eta Esne

Beltzak joko dute festetan” 

ASTE EROA ZUBIETAN

Santiotan herri afaria eta zikiro jana
egingo da Zubietan. Baterako zein

besterako, txartelak Alamandegin egon-
go dira salgai. Herri afariko txartelak
uztailaren 19ra arte egongo dira salgai
eta prezioak hauexek dira: 22 euro hel-
duak, 12 euro haurrak.

Eta zikiro janerako sarreren kasuan
ere, Alamandegira jo behar da.
Uztailaren 26ra arte egongo dira salgai.
22 euro helduen kasuan, 11 euro hau-
rren kasuan.

Herri afarirako eta zikiro-janerako
txartelak Alamandegin jarriko dira salgai

Zikiro jana uztailaren 31n

egingo da Zubietan.

Hurbilago merkatarien
elkarteak hainbat zozketa
jarri zituen martxan

Santixabel jaien inguruan. Hauek
dira zozketa horietan irabazle suerta-
tu diren herritarrak.

Lizardi liburu-denda: Garbiñe 
Errekondo.
Ines ile-apaindegia: Josune 
Zubimendi.
Juantxo burdindegia: Jon Arruti.
Pauma arropa denda: Izaro Arruti.
Aizpurua okindegia: MªPilar 
Manterola.
Aldamu oinetako konponketa:
Blanki Arrieta.
Aliprox: Cristina Carrasco.
Esnaola janari denda: Marciana 
Bachiller.
Kaffa kafe-denda: Marimar Lizaso.
Alkartasuna Nekazal Kooperatiba: 
Eñaut Mendizabal.
Bixen ile-apaindegia: Marian 
Berdage
Txalaka fruta-denda: Pili.
Elexpe ile-apaindegia: Beatriz 
Sagardia.

Iratze natur denda: MªEugenia 
Irazusta.
Labe-Goxo goikoa: Felix 
Bengoetxea.
Labe-Goxo behekoa: Yolanda 
Arrieta.
Argilan: Angel Iturralde.
Esnaola lurrindegia: Itziar.
Mahuka denda: Maruja Vega.
Mur errotuluak: Alox.

Otar Goxo: Itziar Rueda.
Arruti harategia: Ana Mediavilla.
Loli ile-apaindegia: Conchi Manso.
Usurbil Optika: Ana Arruti.
Aguirrezabal estankoa:
Ana Mediavilla.
Intza ile-apaindegia: Eukene Uli.
Poxpolin mertzeria: Pili.
Enar estetika zentrua: 
Amaia Muñiz.

Hurbilagok jaietan egindako zozketetan saritutakoak

... Eta abuztuaren amaieran, festak Atxegalden

Argazkian, hainbat haur iaz Atxegalden antolatu zituzten jolasetan.

Hamabost urtez ez zen  jai-
rik egin Atxegalde auzoan.
Garai bateko ohitura eten

egin egin zen. Baina 2007an, gazte
koadrila batek berriz ekin zion antola-
keta lanari. Azken hiru urteotan beza-
la, abuztu amaieran ospatuko dira
Atxegaldeko festak. Aurten, hilaren
27tik 29ra. Asteburu bete ekitaldi
izango da bertan. Herriko taldeen
kontzertuak, haur jokoak… antola-
tzen ari dira auzoko Jai Batzordekoak.

Zubietako Santioen, Urdaiagako
Xanixtebanen eta Atxegaldeko festen
egitarauak eta jai hauen nondik nora-
koen berri, astebete barru, uztailaren
23ko NOAUA!-n. Festa hauei lotutako
gehigarri berezia kaleratuko dugu.

Lore eta salda banaketan aritu ziren lanean Hurbilagokoak.

Zozketak ere egin zituzten jaien bueltan.

DENBORAPASAK

Hitz gezidunak

Argazkian, Usurbilgo piraguista. Soluzioa: 17.orria.

IZERDI PATSETAN

Reala Lehen Mailara igo dela
ospatzeko Agirretxe Taldekoak
afaritarako bildu ziren joan

den uztailaren 9an, Olarrondo jatetxe-
an. Otordua, bazkideei eskerrak emate-
ko aukera ere izan zen antolatzaileen-
tzat. Agirretxe Taldea jendaurrean aur-
keztu zenetik hiru hilabete betetzear
diren honetan 70 bazkide ditu jada.
Bazkidetza kanpainak ordea martxan
jarraitzen du. Taldeko kide bihurtu nahi
duenak erraza du:
www.agirretxetaldea.com web orrian
sartu besterik ez du bazkide izateko.
Agirretxe Taldea, 2010-11 denboraldia-
ri begira jarria dago. Kirol urte berrian,
bazkideekin bidaiak antolatzekoak dira,
Reala eta bereziki Imanol Agirretxe
herritarra animatzeko.

Agirretxe Taldekoek Realaren igoera ospatu dute

Olarrondo jatetxean ospatu zuten afaria.

Gipuzkoa ezagutzen, hori izan da
Ostargi elkarteak bideratu

duen programaren izenburua. Bertan,
Zarautz, Zumaia, Zizurkil, Villabona-
Amasa eta Usurbilgo gazte askok
hartu dute parte. Denak, tokian toki-
ko gaztelekuetan biltzen diren gazte-
ak. 

Pasa den asteburuan egindako topa-
gunean, Usurbildik 15 gaztek hartu
zuten parte. Gaztelekuko arduradu-
nek adierazi digutenez, “oso ondo
pasa dute eta elkar truke gehiago egi-
teko gogoarekin daude”.

Udalerri ezberdinetako gazteak elkar
ezagutzea izan da ekimen honen hel-
burua. 

“Gipuzkoa ezagutzen” aritu dira Gaztelekuko hainbat lagun

Herriko Mapa eskuetan dutela, Usurbil ezagutzeko jolas bat egiten. 

INGO AL DEU?

* Usurbil-Ospitaleak bus zerbitzuaren ordutegia ere ipini dugu. Uztailean, BUS-TAXI zerbitzurik ez da izango arratsaldez, eta abuztuan ez goizez ezta arratsaldez.



Agenda

Soluzioa

Goardiako farmaziak
Uztailak 15, osteguna
Rodriguez, Nagusia 42 atz Lasarte

Uztailak 16, ostirala
Orue, Jaizkibel 2 Lasarte

Uztailak 17, larunbata
Oa, Kontseju Zarra 11 Usurbil
Rodriguez, Nagusia 42 atz Lasarte

Uztailak 18, igandea
Rodriguez, Nagusia 42 atz Lasarte

Uztailak 19, astelehena
De Miguel, Nagusia32 Lasarte

Uztailak 20, asteartea
Rodriguez, Nagusia 42 atz Lasarte

Uztailak 21, asteazkena
Orue, Jaizkibel 2 Lasarte

Uztailak 22, osteguna
De Miguel, Nagusia32 Lasarte

Uztailak 23, ostirala
Rodriguez, Nagusia 42 atz Lasarte

Uztailak 24, larunbata
Iturralde, Bordaberri 1 Usurbil
Orue, Jaizkibel 2 Lasarte

Uztailak 25, igandea
Orue, Jaizkibel 2 Lasarte

GOARDIAKO FARMAZIA,GAUEZ
Chucla farmazia (22:00-09:00),
Kardaberaz, 48, Hernani  (943 551 793)
*Usurbilen, soilik eguerdira arte

Uztailak 16 ostirala 
Lanbide hastapen tailerretan matri-

kulatzeko azken eguna. Informazio
gehiago: lhi.usurbil@gmail.com edo
943 360 465.

Uztailak 23-31
Zubietako Santio jaiak (ikus 12.

orrialdean).

INGO AL DEU?

Ibai Ondo elkarteak 50 urte 

beteko ditu San Inazio egunean

1960ko uztailaren 31n ireki
zuten Ibai Ondo elkartea.
Geroztik, Santueneko gune

garrantzitsua izan da. 50. urteurrena
ospatzeko, egun eder bat antolatu
nahian dabiltza. Besteak beste, elkar-
teko sortzaileak omenduko dituzte.
Uztailaren 31n izango da hori guztia.

Uztailaren 31n, goiz partean hasiko
dira ospakizunak, San Estebanen egin-
go den mezarekin. Dantzariek, trikiti-
lariek eta bertsolariek alaituko dute
goiz partea. Eguerdian, aldiz, Ibai
Ondo elkarteko bazkideak elkarrekin
bazkalduko dute. 

Arratsalde partean, mus eta toka
txapelketak egingo dira eta herri kiro-
lak ere antolatuko dituzte. 

Eta gauez, afari herrikoi bat egingo
da Santuenean. Dj Larrak girotuko du
uztailaren 31ko ospakizun gaua. 

Datorren asteko NOAUA! aldizka-
rian ospakizun honen inguruko xehe-
tasun gehiago eskainiko ditugu.

Auzoko ekitaldi askoren

sustatzaile izan da Ibai Ondo

elkartea 50 urteotan. 

Soluzioa:Xabier Olano.

GAZI, GOZO, GEZA

Zorionak Egoitz:
Uztailaren 20an 
4 urte beteko dituzu,
ondo ondo pasa zure

urtebetetze egunean eta muxu
handi bat, etxekoen partez.

Nahianek hiru urte
bete zituen uztailaren
12an. Zorionak 
etxekoen partez!

Asteartea eta
13! Ez da
zorte txarre-
koa denok

elkartzea eta ospatzea,
ezta? Zorionak eta
datorren urtean
berriro!!

Zorionak Uxue eta
Manex! Uztailaren
15ean zuen lehen
urtebetetzea

ospatuko dugu. Zorionak eta
muxu handi bana etxekoen partez!

Zorionak
Elene, Eñaut,
Andoni, Julen,
Jon eta
Maitane!

Uztailean zehar izango da zuen 9.
urtebetetzea. Segi hain jatorrak
izaten. Muxu handi bana familia
eta lagunen partez.

Zorionak zuri, zorionak
beti... 50 urte pasa dira
lehen aldi hartatik alajai-
na! Nahiz eta gehienetan
etxetik urrun ibili beti

izan zaitugu oso gertuko. Zure anai
arreba eta ilobek zurekin ospatu
nahi izan dugu eta ziur egun polita
igaroko dugula.

Zorionak bikote! 50 urte elkarrekin
egin dituzue eta beste horrenbeste
opa dizkizuegu. Urte guzti hauetan
seme alaba, anai arreba, guraso,
izeba osaba, amona eta aitona izan
zarete, ez nolanahikoak gainera.
Besarkada bat eta muxu handi bana

familia guztiaren partez

ETXEBIZITZA

- Lokala alokatzen da Atxegalden (lehen Truke zena).
Prezioa: 360 euro. 943 373 414.

-2 gela handiko eta 2 komunetako duplex berria (2003koa)
salgai Orion, 80mts. herriaren erdialdean. Igogailua eta
trasteroa  ditu eta oso argitsua da.  279.000 euro. Tf:
652 73 78 64

-Bikote batek pisu bat alokairuan hartuko luke Usurbilen.
Tlf: 943 573 857 edo 603 131 645.

- Orioko Alde Zaharrean, etxebizitza bat salgai. Bi logela,
bainu gela, sukaldea-sala. 661 679 691.

- Pisu bat alokatuko nuke, 3 logelakoa eta amueblatua. 646
086 109.

- Gizonezko langile edo jubilatu batentzat gela bat alokatzen
da Usurbilgo kaxkoan prezio eta baldintza onetan.
687348223 edo 943364310.

- Logela bat alokatuko nuke edo konpartitzeko etxe batean
sartuko nintzateke alokairuan. Nire telefono zenbakia:
648 005 159.

- Apartamendu edo logela bat alokatuko genukeen bikote
bat gara. 677866495

- 60 metro karratuko pisua salgai kaxkoan. 2 gela, sala,
sukaldea, komuna eta trasteroa. Dena berrituta eta
amueblatuta. Igogailua, hiru balkoi eta oso eguzkitsua.
Tf: 686 969 112.

-Etxebizitza alokatzen da, Oropesa de Mar (Castelló)
herrian. 655 731 915.

- Lau logeletako etxebizitza salgai Atxegalden. Ganbara ere
badu.Aukera dago etxe azpian garajea erosteko.
699720940

- Salgai dago Usurbilen etxe familiar polit bat, 
kiroldegi ondoan. Tel. 646.041915 Amaia.
- Kale Nagusia 10, lokal komertziala salgai, 133 m2. 943

364 637 / 943 365 299
-Alokairuko pisu baten bila nabil Usurbilen. 606 457 112.
- Neska euskaldunak pisu bat hartuko luke errentan

Usurbilen. Interesatuak deitu 647 486 232.
- Landetxe bat saltgai Alfaron (Errioxa). Astebukaerak eta

oporraldietarako egokia. Terreno eta pistinarekin.
Herritik 1,2 kilometrotara. 2 logela, egongela tximenea-
rekin, sukaldea, komuna, portxea. 675702428 (gauez).

- Etxe bat konpartitzeko pertsona baten bila nabil. Deitu
20:00etatik aurrera 661568471.

- Gela bat alokairuan pertsona serio batentzat, pisu berri
batean. 300 euro, gastuak aparte. Usurbil inguruan. 609
901 734 edo 943 575 788.

- Muna Lurra kalea 16, 3.C salgai. Eguzkitsua eta berritua.
Interesatuak deitu: 637225620.

- Pisu bila nabil Usurbilen. Alokairuan nahi nuke. 664 885
737.

-95metro karratuko etxebizitza salgai Kaxkoan. Erreforma
behar du baina aldaketak egiteko aukera asko.
638279184.

- Orion babes ofizialeko etxe bat daukat eta Usurbilen babes
ofizialeko etxeren bat daukan norbaitekin aldatuko
nuke. Interesatuak deitu 663600020.

- 230 metro karratuko etxea salgai, 2 solairuko bordarekin.
2800 metro karratuko lursailean. Kalezarreko eremu
urbanoan. 665720913.

- Baserri bat alokatu nahi nuke, Zubietan, Aginagan edo
Usurbilen. 630 274 906.

- Usurbilen etxebizitza salgai. 3 logela, sala, komuna, sukal-
dea, bi balkoi, igogailua, ganbara. Kaxkoan. 607 924
407.

-Santuenea 26an 60 metro karratuko etxea daukagu salgai.
2 gela, sukaldea handia, etxeak kanpokaldera ematen
du, gasa eta kalefazioa ditu. 200.000. 666539284.

- Etxe berria salgai kaxkoan. 3 logela, bainua, komuna,... eta
trasteroarekin. 685731792.

- Logela bat alokatu nahi da etxe konpartitu batean.
671800275.

-Lasarten apartamentu bat salgai, egoera onean.
Erdigunean. Toki lasaia eta berritu berria. Bikote baten-
tzat egokia. 657708866

SALEROSKETAK / GARAJEAK

- 2006ko Ford Transit Td/240s Kombi6 salgai. Ioseba 669
074 698.

- Taxi lizentzia bat salgai Usurbilen. Interesatuak
Gipuzkoako Taxi Elkartean eskura dezake informazio
gehiago eta eginbeharrekoak 943 46 54 98.

- Txaramunto auzoan garaje itxi bat alokatzen da 80 euro-
tan, Interesatuak deitu: 667715075.

- Zazpi plaza dituen Kia Carnival bat saltzen dugu. 2004
urtekoa da eta 118.000 km dauzka, ondo zaindua, beti
garajean egondakoa. 669353942.

- Bizkarre kalean garaje itxi bat daukagu salgai. Altura bikoi-
tza du eta altilo bat egina dauka. Interesatuak deitu
943576957 telefonora.

- Aprilia Chester R-125 motorra daukagu salgai. Egoera
onean eta prezio interesgarria. 661618970

-Karabana bat salgai. Modelo zaharra da baina egoera oso
onean dago. Prezio interesgarria. 646514494

-Mitsubishi L200 bat salgai. SS-AZ eta egoera onean.
646514494

- Garaje bat alokatzen da Bizkarre kalean. Neurriak 2,5m x
5m  eta 2,1 metrotako altuera. 943361265.

-50cc-ko motorra daukat salgai. Aukera paregabea. 2 urte
eta oso kilometro gutxi. Beti garajean, ondo zaindua.
622369646.

- Sotano komertzial bat alokatzen da 600 eurotan.
650938489

- Txoko polit bat alokatzen da. 650943847
- Atxegalden Aristitxo kalean 90 metro karratu (bi solairu-

tan) dituen lokal bat alokatzen da. 658716970.

LANPOSTUAK
Lan-eskaerak
- Astebukaeratan lan egiteko,  zerbitzari moduan aritzeko

pertsona bat behar dugu. 943 36 67 10.

Lan-eskaintzak
- Mutil gazte bat eskaintzen da baserri edo baratzeko lanak

egiteko, mendia garbitzeko edo igeltseritza lanetan ari-
tzeko, 677593772.

- Esperientziadun arkitektura ikaslea udan zehar klase par-
tikularrak emateko prest legoke 10-17 urte bitarteko
gazteei. Tlf: 628 06 54 70

- Neska gazte bat eskaintzen da udaran zehar klase partiku-
larrak emateko, LH eta DBH mailak. 630 642 352.

- Etxeko lanak egiteko prest nago, arratsaldez, baita jende
nagusia edo gaztetxoak orduka zaintzeko ere. Telefono
zenbakia: 606 800 837.  

- Neska bat eskaintzen da etxeko lanak egiteko, pertsona
helduak zein haurrak zaintzeko edo ostalaritza laneta-
rako. Esperientziduna. 658107757

- 23 urteko mutila, Usurbilen lan bila dabil barrako zerbi-
tzari edo sukaldari laguntzaile gisa lan egiteko urte
osorako. Lanean berehala hasteko prest: 622 065 461
(Alex).

- Neska bat, etxeko lanak edo haurrak zaintzeko prest, goi-
zez 8:00-15:00 artean. 679 742 413.

- Astebukaeratan edo astean zehar goizeko 10:00etatik
arratsaldeko 16:00ak arte garbiketa lanak edo pertsona
helduen zaintzan lan egingo nuke. Interesatuak deitu
618410123

- Emakume batek interna moduan pertsona helduak zein
haurrak zaintzeko lana bilatzen du. 660554968

-Etxeko lanak egiteko emakume bat eskaintzen da.
676188411

-Etxeko lanak egiteko emakume bat eskaintzen da.
630438571

-Gizon bat eskaintzen da pertsona helduak zaintzeko edo
baserriko lanak egiteko. 662461568

- Jardineritza lanak egiten ditut, txukun eta modu onean.
Iñaki: 677 44 31 40.

-Saltzaile, zerbitzari, pertsona helduak zein haurrak zain-
tzen edo garbiketa lanak egingo nituzke. Interesatuak
deitu 656446835

-Mekanikari gisa, baserrian, edota helduak zaintzeko
prest nago. 648 785 026.

-Emakumea interna edo goiz zein arratsaldez orduka lan
egiteko prest. 648 785 026.

- Zerbitzari, sukaldari laguntzaile edo garbitasun lanak egi-
teko neska bat eskaintzen da. 664048228

- Mendian edo abeltzaintzan lan egiteko prest nago. 666
38 26 97.

-Emakume bat orduka edo interna moduan lanean aritze-
ko eskaintzen da. 608 835 033.

- Matematika eta estatistika klaseak ematen ditut, edozein
mailan, esperientzia handia. 646 717 676.

-Autoen mekanikari gisa lan egingo nuke. 943 368 574.
- Etxeko lanak egiteko emakume bat eskaintzen da. 620

185 927.
-Arratsaldetan umeak zaintzeko neska euskaldun bat

eskaintzen da. 685 716 774.
-Etxeko lanak egiteko neska bat eskaintzen da. 630 768

325.
- Neska bat eskaintzen da haurrak edo pertsona helduak

zaintzeko eta etxeko lanak egiteko. 620 364 176.
-Pintore edo burdinlari gisa lan egiteko prest nago. 654

217 752.
-Fisika eta matematikako klase partikularrak emateko

prest, neska gazte esperientziaduna. Lehen
Hezkuntzatik Batxilergo mailara arte. 685 772 602 //
943 371 277.

- Etxeko lanak egiteko edo haur zein pertsona helduak
zaintzeko eskaintzen da pertsona bat. 671884360.

- Neska bat eskaintzen da umeak zaintzeko zein etxeko-
lanak egiteko.  679742413.

BESTELAKOAK / GALDUTAKOAK

- 3 urteko haur baten txamarra berde argi bat galdu dugu
parkean. Aurkitu duenak Udaltzaingoan utzi dezala.

- 7 gazteko lagun taldea gara eta lokal bat alokairuan har-
tuko genuke. 617 802 088.

-Plastiko txuri batean sartutako artazi batzuk (ardiei ilea
mozteko goraizeak) galdu ditut Alkartasuna koopera-
tiba eta Artzabal artean. 648191911

- Flex markako ohe artikulatua eta latex koltxoia salgai.
700 euro. 667521874

-Wii kontsolaren softwarea aldatzen da segurtasunaren
kopiak kargatu ahal izateko, DVDaren edo USBaren
bidez txipik instalatzeko beharrik gabe. Kontsola ez da
irekitzen eta horrela, garantia ez da galtzen, dena soft-
warearen bidez egiten da. 635729637

-Argazki zaharrak berritzen ditut. Bideoak montatzen
ditut bai bideoarekin, bai argazkiekin DVD formato-
an. 635729637

- Aiako babarruna salgai, prezio onean. 670410273.
- Zaldi bat jartzeko lur sail bat edo ikuilu bat alokatuko

nuke Usurbil edo inguruan: 616260451

- Ostalaritzako makinaria, kafetegiko altzariak salgai; aul-
kiak, mahaiak, kafe-makina,...
607 389 570 (Mireia). istergo@hotmail.com

- Informatikaria naiz. Ordenagailuen edo informatikari
buruz edozein zerbitzu behar izanez gero. Oskar: 609
468 759   oskarsm@hotmail.com

- Ezkontzetan abesteko talde bokal bat nahi baduzu, deitu
665745071 (Iñaki)

- Ohea egiten den 3 plazako sofa bat daukat salgai 125
euro. Kolore argia, txuri-beig kolorekoa. 655731915

-Ezkontza zein ekitaldietan abesteko kantari lirikoa.
Maketa bat entzungai daukat. 690784113

- Etxebizitzen erreforma orokorrak egiteko zerbitzua. Jon
672 173 466.

- Pottokak salgai, kalifikatuak eta subentzioa jasotzen ari
direnak beraien moxal jaioberriekin eta urtebeteko
behorra. Tf: 626 220 925.

JAIOTZAK

June Zubiaur Bereziartua, ekainak 20.
Ander Allur Maiz, ekainak 26.
Urko Callejo Carro, ekainak 27.
Ekain Vidal Arruti, uztailak 1.
Ibai Lavirgen Nogales, uztailak 1.
Beñat Zuloaga Giraudo, uztailak 2.
Oihan Perez Rico, uztailak 5.






